MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 73


L-Erbgħa, 18 ta’ Ġunju, 2025

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fit-3.12 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Glenn Bedingfield, Segretarju Parlamentari għall-Indafa Pubblika, l-Onor. Graham Bencini, l-Onor. Claudette Buttigieg, l-Onor. Andy Ellul, Segretarju Parlamentari għad-Djalogu Soċjali, l-Onor. Alex Muscat, u l-Onor. Amanda Spiteri Grech, kienu preżenti.


TALBA

L-Iskrivana qalet it-talba.


MINUTI

Il-Minuti tal-Laqgħa Nru 72, li saret fl-14 ta’ Mejju 2025, ġew ikkonfermati.


KORRISPONDENZA 

Iċ-Chairman għamel riferenza għal korrispondenza mibgħuta mill-Kumitat lill-Ministru għal Għawdex u l-Ippjanar, lill-Kummissarju tal-Films, u lis-Segretarju Permanenti fil-Ministeru għall-Affarijiet Barranin u t-Turiżmu, li t-tweġibiet għalihom, jew l-informazzjoni mitluba minnhom, kienet għadha ma waslitx.

Huwa għamel riferenza wkoll għal korrispondenza datata 16 ta’ Mejju 2025, mibgħuta mis-Segretarju Permanenti fil-Ministeru għall-Wirt Nazzjonali, l-Arti u l-Gvern Lokali, (Dok. 214), fejn qal li ma kenitx tinkludi l-informazzjoni kompluta kif kienet mitluba mill-Kumitat, u appella għal kollaborazzjoni sħiħa mal-Kumitat, speċjalment meta ssir talba formali kif saret f’dawn l-erba’ istanzi. 


KONTINWAZZJONI TAL-EŻAMI TAR-RAPPORT TAL-AWDITUR ĠENERALI EVALUATING THE ROLE OF THE MALTA FILM COMMISSION IN PROMOTING THE MALTESE FILM INDUSTRY, KIF UKOLL TAL-KONTIJIET TAL-AWTORITAJIET STATUTORJI, INKLUŻ ORGANIZZAZZJONIJIET PARASTATALI, LI JAQGĦU TAĦT IL-MINISTERU GĦAT-TURIŻMU U L-MINISTERU GĦAL GĦAWDEX GĦAS-SNIN 2020, 2021, 2022, 2023 U 2024 (Dok. 171)

Il-Kumitat irriżuma dan l-eżami mill-14 ta’ Mejju 2025.

Fit-3.15 p.m. is-Sur Mario Borg, eks Kap Eżekuttiv tal-Gozo Regional Development Authority, ġie msejjaħ biex jidħol fil-kamra tal-Kumitat u, wara li ngħata l-ġurament, beda jagħti x-xhieda tiegħu.

Fl-3.59 p.m. is-Sur Borg temm jagħti x-xhieda tiegħu.

Iċ-Chairman qal li n-naħa tal-Oppożizzjoni ma kellhiex aktar xhieda xi tressaq u talab lill-Membri tan-naħa tal-Gvern sabiex jibagħtu l-lista bl-ismijiet tax-xhieda li riedu li jitressqu sabiex il-Kumitat ikun jista’ jiddiskutihom waqt laqgħa informali li kellha ssir nhar l-Erbgħa 25 ta’ Ġunju 2025 fis-2.00 p.m.

Fl-4.01 p.m. il-Kumitat aġġorna. 

